
ABSTRAK 

Kajian ini adalah analisis kandungan standard guru di Malaysia dan beberapa negara lain. 
Objektif kajian adalah untuk mengkaji kandungan standard guru dan mencadangkan Model 
Profesionalisme Guru Pendidikan Islam berdasarkan ‘Riadhah Ruhiyyah’ sebagai salah satu 
elemen dalam standard guru di Malaysia. Kajian ini menggunakan kaedah analisis kandungan 
dengan dokumen Standard Guru Malaysia (SGM) dan pelbagai standard guru dari negara lain 
yang diakses dalam talian sebagai instrumen dalam kajian ini. Dari tinjauan ini, piawaian guru 
Pendidikan Islam yang berpusat pada Model Profesionalisme Guru Pendidikan Islam 
berdasarkan ‘Riadhah Ruhiyyah’ dipastikan sebagai elemen yang sesuai untuk dimasukkan ke 
dalam standard guru di Malaysia.  

 


